
Նպատակը 

 

Դասընթացի նպատակն է ուսանողներին ներկայացնել Արցախյան 

հիմնախնդրի էությունը և բովանդակությունը, հիմնավորել իր՝ ազատ 

ինքնորոշման իրավունքով Մայր Հայաստանի կազմում լինելու համար 

արցախահայության պայքարի պատմական արդարությունը: 

 

Կրթական արդյունքները  

 

Դասընթացի ավարտին ուսանողը.  

 1. Կիմանա արցախահայության ազգային-ազատագրական պայ-

քարի պատճառները և նպատակը: 

2. Կհասկանա ադրբեջանական իշխանությունների կողմից արցա-

խահայության նկատմամբ տասնամյակներ շարունակ իրականացված 

հայատյաց քաղաքականության բովանդակությունը և սեփական ճակա-

տագիրն ազատորեն տնօրինելու համար արցախահայության պայքա-

րի անխուսափելիությունը և անհրաժեշտությունը: 

3. Կկարողանա կատարել համապատասխան գիտական վերլու-

ծություններ և վերոհիշյալ հիմնախնդիրներին վերաբերող հետազոտա-

կան աշխատանքներ:  

 

 

Քննությունների անցկացման ձևը և գնահատման չափանիշները: 

Նախատեսված 2 ընթացիկ քննություններից մեկն անցկացվում է 

մագիստրանտի գրավոր աշխատանքի, իսկ մյուսը՝ բանավոր պատաս-

խանի հիման վրա, յուրաքանչյուրը՝ 4 միավոր առավելագույն արժեքով: 

Եզրափակիչ քննությունը բանավոր է՝ 10 միավոր առավելագույն արժե-

քով: Հարցատոմսը պարունակում է 2 հարց, յուրաքանչյուրը՝ 5 միավոր: 

Մագիստրանտի հանրագումարային գնահատման առավելագույն ար-

ժեքը 20 միավոր է (մասնակցություն 2 միավոր, ընթացիկ քննություններ 

8 միավոր, եզրափակիչ քննություն 10 միավոր):  

ՆԵՐԱԾՈՒԹՅՈՒՆ 

 

Հիմնահարցի գիտական կարևորության և արդիականության հիմ-

նավորումը: 

Օգտագործված աղբյուրների և գրականության քննական վերլու-

ծություն: 

 

 

ԹԵՄԱ 1. ԱՐՑԱԽԸ 1918-1923 ԹԹ. 

 

Բաթումի 1918 թ. հունիսի 4-ի պայմանագիրը և մուսավաթական 

Ադրբեջանի նվաճողական հավակնությունները Լեռնային Ղարաբաղի, 

Զանգեզուրի ու Նախիջևանի նկատմամբ: Ադրբեջանի ձեռնարկած 

ռազմական գործողություններն Արցախում: Արցախահայության հերո-

սական ինքնապաշտպանությունը: Ղարաբաղի հայության համագու-

մարները և նրանց որոշումները (1918-1920 թթ.): Ղարաբաղի Ազգային 

խորհրդի ստեղծումը և գործունեությունը: 

Անդրանիկի զորախմբի 1918 թ. Նոյեմբերի ռազմերթը դեպի Ղարա-

բաղ և այն ընդհատելու պատճառներն ու գնահատականը: Հայաստանի 

Հանրապետության ուշացած օգնությունն արցախահայությանը: Դրոյի 

և Նժդեհի զորաջոկատների մուտքն Արցախ և այնտեղից հեռանալու 

պատճառները: Լեռնային Ղարաբաղի խորհրդայնացումը: 

Խորհրդային Ռուսաստանի երկդիմի քաղաքականությունն այս-

պես կոչված «վիճելի տարածքների» հարցում:  

ՌԿ(բ)Կ Կովկասյան Բյուրոյի 1921 թ. հունիսի 3-ի որոշումը Լեռ-

նային Ղարաբաղի մասին: Խորհրդային Հայաստանի կառավարության 

1921 թ. հունիսի 12-ի հրովարտակը Լեռնային Ղարաբաղը Խորհրդային 

Հայաստանի անբաժան մաս հայտարարելու վերաբերյալ: Լեռնային 

Ղարաբաղի հարցի անօրինական քննարկումը ՌԿ(բ)Կ Կովկասյան 

բյուրոյի կողմից: 1921 թ. հուլիսի 4-ի և հուլիսի 5-ի իրարամերժ որոշում-

ները: Արցախի անօրինական բռնակցումն Ադրբեջանին. Ստալինի վճ-

ռորոշ դերակատարությունը այդ հարցում: 1923 թ. ԼՂԻՄ-ի ստեղծումը և 

նրա սահմանների հարցը: Կարմիր Քրդստանի ստեղծումը և Խորհըր-

դային Հայաստանի հետ ԼՂԻՄ-ի ցամաքային կապի վերացումը:  

 

 

ԹԵՄԱ 2. ԼԵՌՆԱՅԻՆ ՂԱՐԱԲԱՂԻ ԻՆՔՆԱՎԱՐ ՄԱՐԶԸ 

ԽՈՐՀՐԴԱՅԻՆ ԱԴՐԲԵՋԱՆԻ ԿԱԶՄՈՒՄ 

 

Արցախահայության նկատմամբ Խորհրդային Ադրբեջանի իշխա-

նությունների վարած ազգային խտրականության, ճնշման ու հալածան-

քի քաղաքականությունը սոցիալ-տնտեսական և հոգևոր-մշակութային 

ոլորտներում: 

ՀԿ(բ)Կ Կենտկոմի առաջին քարտուղար Գր. Հարությունյանի 1945 

թ. նոյեմբերի 11-ի դիմումն Ի. Ստալինին՝ Լեռնային Ղարաբաղի ինքնա-

վար մարզը Հայկական ԽՍՀ-ի կազմի մեջ մտցնելու մասին:  

Խորհրդային ղեկավարության առջև ղարաբաղյան հիմնահարցի 

հերթական անգամ բարձրացումը 1960-ական թվականներին (1962, 

1965 թթ.): ԽՄԿԿ ԿԿ-ի 1966 թ. օգոստոսի 8-ի որոշումը ԼՂԻՄ-ի վերա-

բերյալ: Արցախահայության արդարացի պահանջները նորից փակու-

ղում: Ադրբեջանական իշխանությունների հայահալած քաղաքականու-

թյան սաստկացումն Արցախում: Արցախի հայաթափման քաղաքակա-

նությունը: ժողովրդագրական պատկերի կտրուկ փոփոխությունները 

ԼՂԻՄ-ում խորհրդային տարիներին:  

Արցախյան հիմնահարցը 1970-ական թվականներին: ԼՂԻՄ մարզ-

կոմի 1-ին քարտուղար Բ. Կևորկովի հակահայ գործունեությունը: 

 

 

 

 

 

 



 6

ԹԵՄԱ 3. ԱՐՑԱԽՅԱՆ ՇԱՐԺՄԱՆ ՆՈՐ ՓՈՒԼԸ 

(1988-1991ԹԹ.) 

 

Գորբաչովյան վերակառուցման քաղաքականությունը և ազգային 

հարցի սրումը ԽՍՀՄ-ում: Ազգամիջյան հակամարտությունների օջախ-

ների առաջացումը երկրում: Ստորագրահավաքն Արցախում (1987 թ.): 

Արցախցիների պատվիրակությունների մեկնումը Մոսկվա (1987 թ. դեկ-

տեմբեր – 1988 թ. հունվար, փետրվար): Նրանց հանդիպումները կու-

սակցական և պետական բարձրաստիճան պաշտոնյաների հետ. դրանց 

արդյունքները: ԼՂԻՄ-ի Ժողովրդական պատգամավորների Մարզ-

խորհրդի 1988 թ. փետրվարի 20-ի արտահերթ նստաշրջանի որոշումը՝ 

մարզը Ադրբեջանական ԽՍՀ-ի կազմից դուրս բերելու և Հայկական 

ԽՍՀ կազմի մեջ մտցնելու մասին: Մարզխորհրդի որոշման վերածումը 

համաժողովրդական պահանջատիրության:  

 Զանգվածային հանրահավաքներն ու երթերը Լեռնային Ղարա-

բաղում, Հայաստանում և Սփյուռքում: «Կռունկ» և «Ղարաբաղ» կոմի-

տեները ժողովրդական շարժման ղեկավարներ: 

Ժողովրդական շարժման բովանդակության նենգափոխումը 

ԽՄԿԿ Կենտկոմի քաղբյուրոյի և խորհրդային կենտրոնական մամուլի 

ու այլ ԶԼՄ-ների կողմից: ԽՄԿԿ ԿԿ-ի գլխավոր քարտուղար Մ. Գոր-

բաչովի դիմումն Ադրբեջանի և Հայաստանի ժողովուրդներին: Սում-

գայիթյան եղեռնագործությունը: Կենտրոնի կրավորական կեցվածքը 

հայերի ջարդի նկատմամբ: 

ԽՄԿԿ Կենտկոմի և ԽՍՀՄ Մինիստրների խորհրդի 1988 թ. մարտի 

24-ի «Ադրբեջանական ԽՍՀ Լեռնային Ղարաբաղի ինքնավար մարզի 

սոցիալ-տնտեսական զարգացումը 1988-1995 թթ. արագացնելու միջո-

ցառումների մասին» որոշումը: ԼՂԻՄ-ին հատկացված գումարների յու-

րացումն ադրբեջանական իշխանությունների կողմից: Արցախյան 

շարժման հետագա ծավալումը: 

ՀԽՍՀ Գերագույն խորհրդի 1988 թ. հունիսի 15-ի նստաշրջանի 

որոշումը ԼՂԻՄ-ը ՀԽՍՀ կազմի մեջ մտցնելու մասին: Ադրբեջանի Գե-

րագույն խորհրդի արտահերթ նստաշրջանի կողմից ԼՂԻՄ-ի Մարզ-

խորհրդի փետրվարի 20-ի դիմումի մերժումը: ԽՍՀՄ Գերագույն 

խորհրդի նախագահության 1988 թ. հուլիսի 18-ի նիստը և արցախահա-

յության խնդրանքի մերժումը: Հայերի նոր զանգվածային ջարդերի 

կազմակերպումը Ադրբեջանում (Կիրովաբադում և այլ հայաբնակ տա-

րածքներում): Նոր բռնագաղթը: 

ԽՍՀՄ Գերագույն խորհրդի նախագահության 1989 թ. հունվարի 

12-ի որոշումը ԼՂԻՄ-ի պետական և կուսակցական մարմինների գոր-

ծունեության դադարեցման վերաբերյալ: Ա. Վոլսկու գլխավորությամբ 

Հատուկ կառավարման կոմիտեի ստեղծումը: 

Իրադարձությունների հետագա զարգացումը Լեռնային Ղարաբա-

ղում: 1989 թ. օգոստոսի 16-ի ԼՂԻՄ ինքնակառավարման ներկայացուց-

չական մարմնի՝ Ազգային խորհրդի ստեղծումը: ԽՍՀՄ ԳԽ 1989 թ. 

նոյեմբերի 28-ի որոշումը՝ Ա. Վոլսկու Հատուկ կառավարման կոմիտեի 

լուծարման և Հանրապետական կազմկոմիտեի ստեղծման վերաբերյալ 

(Վ. Պոլյանիչկո): Հայաստանի ԳԽ-ի և ԼՂԻՄ Ազգային խորհրդի 1989 

թ. դեկտեմբերի 1-ի համատեղ որոշումը ԼՂԻՄ-ը ՀԽՍՀ-ին վերամիավո-

րելու մասին: Հայերի նոր ջարդերը Բաքվում (1990 թ. հունվար): Ադրբե-

ջանի ժողովրդական ճակատի գրոհայինների զինված հարձակումները 

Հայաստանի սահմանների ամբողջ երկայնքով: Հայկական ինքնա-

պաշտպանական ուժերի հակահարվածները թշնամուն: 

 

 

ԹԵՄԱ 4. ԱԶԳԱՅԻՆ-ԱԶԱՏԱԳՐԱԿԱՆ ՊԱՅՔԱՐԻ  

ԶԻՆՎԱԾ ՓՈՒԼԸ (1991-1994 թթ.) 

 

ԽՍՀՄ ՆԳՆ զորքերի և Ադրբեջանի ՕՄՕՆ-ի գործողությունները 

ԼՂԻՄ-ում: Ինքնապաշտպանական ջոկատների ստեղծումը: «Օղակ» 

գործողությունը (1991 թ. ապրիլ-մայիս): Գետաշենի և Մարտունաշենի 

հերոսական ինքնապաշտպանությունը (Թ. Կրպեյան, Ս. Աչիկգյոզյան և 

ուրիշներ): Գետաշենի, Մարտունաշենի և հայկական 24 այլ գյուղերի 

հայաթափումը խորհրդային զորքերի և ադրբեջանական ՕՄՕՆ-ի կող-

մից: 

Արցախյան պատերազմի սկիզբը: ԼՂԻՄ-ի լուծարումն ադրբեջա-

նական իշխանությունների կողմից: ԼՂՀ հռչակումը (1991 թ. սեպտեմբե-

րի 2): Լեռնային Ղարաբաղի հայ ազգաբնակչության անկախության 

հանրաքվեն (1991 թ. դեկտեմբերի 10): ԼՂՀ իշխանության մարմինների 

ձևավորումը:  

Ռազմական գործողություններն Արցախում 1992 թ. սկզբներին: 

Քարինտակի հերոսական ինքնապաշտպանությունը: Թշնամական 

կրակակետերի լռեցումը (Կրկժան, Մալիբեյլի, Ղուշչուլար և այլն): Խո-

ջալուի ազատագրման ռազմական գործողությունը (1992 թ. փետրվար) 

և դրա նենգափոխված գնահատականը ադրբեջանական քարոզչամե-

քենայի կողմից: Շուշիի («Հարսանիք լեռներում») և Լաչինի ազատագ-

րության ռազմական գործողությունը (1992 թ. մայիս, Արկադի Տեր-Թադ-

ևոսյան «Կոմանդոս»): Հայաստանի Հանրապետության և ԼՂՀ-ի միջև 

ցամաքային կապի հաստատումը: Շուշիի ազատագրության գործողու-

թյան ռազմաքաղաքական և բարոյահոգեբանական նշանակությունը, 

նրա ազդեցությունը ռազմական գործողությունների հետագա ընթացքի 

և պատերազմում տարած վերջնական հաղթանակի վրա:  

Ադրբեջանի լայնամասշտաբ ագրեսիան ԼՂՀ-ի դեմ 1992 թ. ամռա-

նը: Շահումյանի և Մարտակերտի շրջանների ռազմակալումը հակառա-

կորդի կողմից: Հայկական ինքնապաշտպանական ուժերի ռազմական 

անհաջողությունների պատճառները: Պաշտպանական շրջանների և 

ՊՊԿ-ի ստեղծումը (1992 թ. օգոստոս): 

Ռազմական գործողություններն Արցախում 1993 թ.: Հայկական 

պատմական տարածքների ազատագրումը (Քելբաջար, Մարտակերտ, 

Աղդամ, Ֆիզուլի, Ջաբրայիլ, Ղուբաթլի, Զանգելան): Անվտանգության 

գոտու ստեղծումը ԼՂՀ-ի շուրջ: Ղարաբաղյան բանակի հաղթանակնե-

րը 1994 թ. (Օմարի լեռնանցքի և այլ տարածքների ազատագրումը): Զի-

նադադարի ստորագրումը (1994 թ. մայիս): 

2016 թվականի ապրիլի 1-ի լույս 2-ի գիշերն ադրբեջանի լայնա-

մասշտաբ ագրեսիան ԼՂՀ-ի նկատմամբ: ԼՂՀ պաշտպանական բանա-

կի հերոսական ինքնապաշտպանական մարտերը և հակահարվածը 

թշնամուն: Քառօրյա պատերամի հետևանքները և դասերը: 

Սփյուռքահայության մասնակցությունը արցախյան ազատագրա-

կան պատերազմին: Սփյուռքում գործող հայ ավանդական կուսակցու-

թյունների աջակցությունն արցախահայության գոյամարտին:  

ԵՊՀ-ն արցախյան գոյապայքարում:  

Արցախյան ազատամարտի հերոս-նահատակները (Թ. Կրպեյան, 

Մ. Մելքոնյան, Ա. Ղուլյան (Բեկոր), Շ. Մեղրյան, Լ. Ազգալդյան, Պ. 

Ղևոնդյան, Վ. Ստեփանյան (Դուշման), Վ. Բախշյան և ուրիշներ):  

 

 

ԹԵՄԱ 5. ԱՐՑԱԽՅԱՆ ՀԻՄՆԱԽՆԴՐԻ ՄԻՋԱԶԳԱՅՆԱՑՈՒՄԸ 

 

Արցախյան հիմնախնդիրը միջազգային ատյաններում (ԵԱՀԽ, 

ՄԱԿ, ԵՄ և այլն): Տարածքային ամբողջականության և ազգերի ազատ 

ինքնորոշման իրավունքի սկզբունքները՝ որպես միջազգային ատյաննե-

րում Ղարաբաղյան հիմնախնդրի քննարկման ելակետային դրույթներ: 

Միջնորդական առաքելությունները ԼՂՀ-ի հարցի կարգավորման գոր-

ծընթացում: ԵԱՀԽ Մինսկի խմբի ձևավորումը (1992 թ. մարտ): ԵՀԱԿ 

Բուդապեշտի (1994թ.) և Լիսաբոնի (1996 թ.) գագաթնաժողովների որո-

շումները Արցախյան հիմնախնդրի վերաբերյալ:  

Հիմնախնդրի կարգավորման ձևաչափերի (փուլային, փաթեթային, 

ընդհանուր պետություն) վերաբերյալ արված առաջարկությունները և 

դրանց նկատմամբ հակամարտող կողմերի դիրքորոշումները: Բանակ-

ցային գործընթացը Հայաստանի Հանրապետության և Ադրբեջանի 

Հանրապետության նախագահների միջև: ԼՂՀ-ի՝ որպես բանակցային 

կողմ ճանաչելու անհրաժեշտությունը: Քի Վեստի 2001 թ. փաստաթուղ-

թը: ԵԱՀԿ Մինսկի խմբի կողմից հարցի խաղաղ կարգավորման վերա-

բերյալ 2007 թ. առաջարկված և 2010 թ. նորացված մադրիդյան սկըզ-

բունքները: Հակամարտող կողմերի դիրքորոշումները ներկայացված 

տարբերակների վերաբերյալ:  

ՌԵՖԵՐԱՏՆԵՐԻ ԹԵՄԱՆԵՐ 

 

1. Արցախյան հիմնախնդիրը 1918-20 թթ.: 

2. ՌԿ(բ)Կ Կովկասյան բյուրոյի պլենումի 1921 թ. հուլիսի 4-ի և 5-ի իրարա-

մերժ որոշումները: Արցախի անօրինական բռնակցումն Ադրբեջանին: 

3. ԼՂԻՄ ստեղծումը 1923 թ. հուլիսին: Ինքնավար մարզի սահմանների 

հարցը: 

4. Արցախյան շարժման նոր փուլը (1988 թ. փետրվար-հուլիս): 

5. Լեռնային Ղարաբաղի հիմնահարցը (1989 թ. դեկտեմբերի 1 - 1991 թ. 

սեպտեմբերի 2): 

6. Շուշիի և Լաչինի ազատագրության ռազմական գործողությունները 

(1992 թ. մայիս): 

7. Ռազմական գործողություննրը Արցախում 1992 թ. ամռանը: Շահումյա-

նի և Մարտակերտի անկումը: 

8. Ռազմական գործողությունները Արցախում 1993 թ.: Հայկական պատ-

մական տարածքների ազատագրումը: 

9. Ռազմական գործողությունները Արցախում 1994 թ.: Մայիսյան զինա-

դադարը: 

10. Արցախյան հիմնահարցի միջազգայնացումը: ԼՂՀ-ը հիմնախնդիրը մի-

ջազգային ատյաններում 1992-1998 թթ.: 

11. ԼՂՀ-ը հիմնահարցը միջազգային ատյաններում 1998 թ. մինչև մեր օրե-

րը: 

 

 

ԱՂԲՅՈՒՐՆԵՐԻ ԵՎ ԳՐԱԿԱՆՈՒԹՅԱՆ ՑԱՆԿ 

ՍԿԶԲՆԱԴԲՅՈՒՐՆԵՐ 

 

1. ԼՂՀ ազգային ատլաս, Երևան, 2009: 

2. Ստուպիշին Վ., Իմ առաքելությունը Հայաստանում 1992-1994 թթ., Հու-

շեր, Երևան, 2005: 

3. Арцах-Карабах. Библиография на русском языке (1988-2010 гг.). 
Составители Симонян А., Бабаян Э., Ереван, 2011. 

4. Манасян А. С., Карабахский конфликт. Международно признанные 

